
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ ստացված առաջարկությունների վերաբերյալ

	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ ֆինանսների նախարարություն
25.12.12թ.
1/6.2-1/17085-12
	Նախագծի վերաբերյալ առաջարկություններ և առարկություններ չկան:
	


	


	ՀՀ բնապահպանության նախարարություն
25.12.12թ.
1/01.2/12246
	Նախագծի վերաբերյալ առաջարկություններ և առարկություններ չկան:
	
	

	ՀՀ առողջապահության նախարարություն
20.12.12թ.
ԴԴ /11.1/12824-12

	1. Հիմք ընդունելով «Իրավական ակտերի մասին» ՀՀ օրենքի 70-րդ հոդվածի 2-րդ մասը` անհրաժեշտ է նախագծի 1-ին հոդվածի 1-ին մասում «սանկցիայի» բառը փոխարինել «2-րդ պարբերության» բառերով, ինչպես նաև Նախագծի 2-րդ հոդվածի 1-ին մասում «սանկցիան» բառը` «2-րդ պարբերությանը» բառերով:




2. Նախագծում նշված «123.1», «1.1-ին» և «19.1-ին» թվերը փոխարինել համապատասխանաբար «123.1», «1.1-րդ» և «19.1-րդ» թվերով:
	1. Առաջարկությունը չի ընդունվել, քանի որ սանկցիան հանդիսանում է նորմի բաղկացուցիչ մասը, բացի այդ, «Իրավական ակտերի մասին» ՀՀ օրենքի համաձայն իրավական ակտի պարբերությունները պետք է լինեն համարակալված, մինչդեռ որևէ օրենսգրքում սանկցիաները չեն համարակալվում, քանի որ նորմի անբաժանելի մասն են:

2. Առաջարկությունը չի ընդունվել:
	

	ՀՀ էկոնոմիկայի նախարարություն
25.12.12թ.
01/10.2.3/7246-12

	Նախագծի վերաբերյալ առաջարկություններ և առարկություններ չկան:
	
	

	ՀՀ աշխատանքի և սոցիալական հարցերի նախարարություն
19.12.12թ.
ԱԱ/Արմ-2/9298-12
	Նախագծի վերաբերյալ առաջարկություններ և առարկություններ չկան:

	



	




	Երևանի քաղաքապետ 19.12.12թ
01/7-602997-Հ
	Նախագծի վերաբերյալ առաջարկություններ և առարկություններ չկան:
	

	

	ՀՀ տրանսպորտի և կապի նախարարություն
25.12.12թ.
01/16.1/14067-12
	Նախագծի 2-րդ հոդվածի 2-րդ մասում անհրաժեշտ է սահմանել տվյալ հոդվածի իմաստով «գիշերային ժամանակ» հասկացության ժամանակահատվածը` հաշվի առնելով այն հանգամանքը, որ Վարչական իրավախախտումների վերաբերյալ ՀՀ օրենսգրքի ընդհանուր մասում տվյալ հասկացության սահմանումը բացակայում է:
	Առաջարկությունն ընդունվել է:
	Դրույթը խմբագրվել է:


	ՀՀ Ազգային անվտանգության խորհուրդ 
ԱԽ-1/1330
20.12.12թ.
	Նախագծի վերաբերյալ առաջարկություններ և առարկություններ չկան:
	
	

	ՀՀ արդարադատության նախարարություն
02/1404-13
 13.03.2013թ.








	  Օրենքի նախագծով նախատեսվող դրույթները խնդրահարույց են` նկատի ունենալով ՀՀ Սահմանադրության 1-ին հոդվածի պահանջները, որոնց համաձայն` ՀՀ իրավական պետություն է, իսկ իրավական պետության կարևորագույն սկզբունքներից մեկը պատասխանատվության համաչափության սկզբունքն է: Այսպես` նախագծի 1-ին հոդվածի 1-ին մասով նախատեսվում է տրանսպորտային միջոցների վրա ստանդարտին չհամապատասխանող լուսային կամ ձայնային ազդանշաններ արձակելու սարքավորումներ տեղադրելու (բացառությամբ հակաառևանգման ազդանշանային համակարգի և հավաքների կամ հանրային միջոցառումների դեպքում` բարձրախոսների) կամ շարժման ընթացքում դրանք օգտագործելու  համար տուգանքի չափի բարձրացում` սահմանված նվազագույն աշխատավարձի տասնապատիկի փոխարեն նախատեսելով քսանապատիկի, մինչդեռ պարզ չէ, թե ինչ հանգամանքով է պայմանավորված տուգանքի չափի բարձրացումը:
  Ելնելով վերոգրյալից և հաշվի առնելով, որ հիշյալ դրույթները լրացուցիչ հիմնավորման և պարզաբանման կարիք ունեն նախագծի  1-ին հոդվածով նախատեսված տուգանքների չափերն անհրաժեշտ է վերանայել:
	  Առաջարկությունը քննարկվել է: Սակայն նշված հոդվածի սանկցիայում որևէ փոփոխություն չի կատարվել, քանի որ ստանդարտներին չհամապատասխանող լուսային և ձայնային ազդանշանների կիրառումը վերջին տարիներին լայն տարածում է ստացել և  մասնավորապես` ձայնային ազդանշաների արձակումը հանրային մեծ վնասակարության բարձր աստիճան ունի, քանի որ վտանգում է ճանապարհային երթևեկությունը և խախտում քաղաքացիների անդորրը: Բացի այդ, իրավախախտումների վերջին տարիների վերլուծությունը ցույց է տվել, որ  տրանսպորտային միջոցների վարորդները հիմնականում շրջանցում են օրենքի նորմերի պահանջները` սանկցիայի ոչ այնքան բարձր լինելու պատճառով:
	

	ՀՀ Նախագահի աշխատակազմ
ՀՂ-41

	Նախագծի վերաբերյալ առաջարկություններ և առարկություններ չկան:
	
	



                                                                    ՀՀ ոստիկանություն

